
"Sejak hari itu orang mula panggil say

'Bob Susu'. Pada mulanya saya malu juga

sebab rasa nama itu tidak popular. Tetapi

lama-kelamaan saya mula menerimanya dan

lembu segar.

"Malah saya berjanji akan terus mem-

bantu mak menjual susu dan meneruskan 

apa yang telah diasaskannya," katanya.

Kesungguhan Fazillah dalam bidang pen-

ternakan akhirnya mendapat pengiktirafan 

apabila beliau dinobatkan sebagai penerima 

Anugerah Srikandi Ternak sempena Hari 

Peladang, Penternak dan Nelayan Peringkat 

Negeri Kedah 2025.

Bagi Muhd Farabi, pengiktirafan itu bu-

kan sekadar anugerah, sebaliknya simbol 

kepada segala penat lelah, air mata dan pe-

ngorbanan yang dicurahkan ibunya sejak 

memulakan perusahaan tersebut pada 1993.

"Sebagai anak, saya bersyukur kerana 

segala kesusahan yang mak tempuhi selama 

lebih 30 tahun akhirnya dihargai. Hari ini 

saya bangga menjadi anak kepada seorang 

penjual susu lembu," ujarnya.

Beliau turut berkongsi kisah di sebalik 

empat perisa susu yang dihasilkan ibunya 

iaitu strawberi, vanila, jagung dan coklat.

"Kata mak, empat perisa itu melambang-

kan empat orang anak yang dibesarkannya. 

Di sebalik setiap perisa ada pengorbanan, 

kasih sayang dan penat lelah seorang ibu," 

"Dulu saya malu dengan bau susu itu. 

Hari ini saya sedar, itulah bau pengorbanan 

yang membesarkan saya," tambahnya.

